
				এই পাতাটির মুদ্রণ সংশোধন করা প্রয়োজন। 
টম ব্রাউনের স্কুলজীবন । আগলদারে চৌকি দেয়
গণিনি পরমাদ কুস্তি জানি আরাে জানি ঘুষি খেলা কত, এক লক্ষে পগার পারে কেবা মােদের মত।
সুযােগ পেলে রাত্রিকালে কি আনন্দ, বছরের মরশুমেতে কি আনন্দ
ভাইরে ভাই। অন্যান্য বালকেও সহাস্য চীৎকার ধ্বনির সহিত গানের ধূয়াটি ধরিল, আগলদার তখন গভগজ করিয়া স্পষ্টই মনে মনে কুমতলব আঁটিতে আঁটিতে চলিয়া গেল। বালকেরা আর সেদিকে মন দিল না।
কিন্তু অতঃপর ‘মে-ফাই’ কাল সমাগত হইল, ঈষৎকুয়াসা-ঘেরা মেদুর গ্রীষ্ম ঋতু এভন নদীর ধারে সরস চারণভূমির উপর তন্দ্রাতুর ভাৰে গা ঢালিয়া দিল, এবং সেই সবুজ ও ধূসর পতঙ্গ গুলি তাহাদের সেই অবসাদময় ললিত ভঙ্গিমায় উদ্ধাধঃ গতিতে নলবনের মধ্যে জলের ও মাঠের উপর অযুতে অযুতে চিক্ চিক্ করিয়া বেড়াইতে লাগিল। এই মোই গুলি বাস্তবিকই মুহূর্তকালের ‘কমল-বিলাস’ জীব । সবচেয়ে সুখী, সবচেয়ে অলস, সবচেয়ে চিন্তালেশহীন কীট ইহারা, তাহাদের কয়েক ঘণ্টা পরিমিত সৌর-কিরণ-ছুরিত জীবন, ইংলণ্ডের নদনদী ধারে খপ্নেও নৰ্তনে বিভাের হইয়া কাটাইয়া দেয়।
এভন নদীর প্রত্যেক তুচ্ছ অমাছাটা পৰ্য্যন্ত ঐ পােকার জন্য মুখাইয়া উঠিল, এবং প্রতিদিন শত শত পােকা গিলিয়া ঢােল হইয়া ফুলিতে লাগিল। বজ্জাত পেটুকগুলা এ দিকে মোই বেচারীদের প্রতি অন্যায় অত্যাচারের প্রতিশােধ লইবার জন্য মৎস্যশিকাররূপ সাধুবৃত্তির অনুন্নগী মাত্রেই উঠিয়া পড়িয়া লাগিল।

